Հիմնավորում
«Միջուկային նոր էներգաբլոկի (էներգաբլոկների) հրապարակի անվտանգության պահանջները հաստատելու մասին»   ՀՀ կառավարության որոշման նախագծի ընդունման
1 Իրավական ակտի անհրաժեշտությունը (նպատակը)

Վերոհիշյալ որոշման անհրաժեշտությունը պայմանավորված է ՀՀ-ում նոր միջուկային տեղակայանքի կառուցմամբ, որը հրամայական է դարձնում միջուկային տեղակայանքների հրապարակի անվտանգության նկատմամբ կարգավորող պահանջներ սահմանելը:

1.1 Կարգավորման հարաբերությունների  ներկա վիճակը եւ առկա խնդիրները
Նոր ատոմակայանի կառուցումը հրամայական է դարձնում կառուցվող տեղակայանքի հրապարակի նկատմամբ անվտանգության պահանջներ սահմանելը:
1.2. Առկա խնդիրների առաջարկվող լուծումները 

Վերոհիշյալ որոշման ընդունմամբ միջուկային տեղակայանքի հրապարակի նկատմամբ կսահմանվեն անվտանգության պահանջներ, որոնք համահունչ են միջազգայնորեն ընդունված անվտանգության ապահովման նորագույն մոտեցումներին:

Պահանջները մշակվել են գիտության եւ տեխնիկայի ժամանակակից մակարդակին համապատասխան` հաշվի առնելով Ատոմային էներգիայի միջազգային գործակալության, Եվրոմիության և ԱՄՆ միջուկային և ճառագայթային անվտանգության ստանդարտներն ու չափանիշները : 

2. Կարգավորման առարկան 

 Ոորոշման նախագծի ընդունմամբ կսահմանվեն միջուկային տեղակայանքների հրապարակի ընտրության անվտանգության նկատմամբ ներկայացվող պահանջները, մասնավորապես հրապարակի օտարման և հսկման գոտիների նկատմամբ պահանջները,  հովացնող ջրի պատշաճ մատակարարման, հրապարակի ռադիոակտիվ նյութերի մթնոլորտային տարածման բնութագրերի, հրապարակի մակրևույթային հիդրոլոգիական բնութագրերի, միջուկային ռեակտորի հրապարակն ընգրկող տարածաշրջանի ստորերկրյա հիդրոլոգիայի բնութագրերի, բնակչության և շրջական միջավայրի վրա հնարավոր ճառագայթային ազդեցության, ատոմային էլեկտրակայանի անվտանգությանը սպառնացող հրապարակի ոչ սեյսմիկ բնույթի վտանգների (օդերևութաբանական, երկրատաեխնիկական, արտաքին մարդածին) և սեյսմիկ բնույթի վտանգների որոշման, վթարային պատրաստվածության   գնահատման նկատմամբ պահանջները,  ինչպես նաև ընդունելիության չափորոշիչները: Ներկայացված պահանջները թույլ կտան ապահովել միջուկային տեղակայանքի համար անվտանգ հրապարակի ընտրություն, ինչպես նաև սահմանել նոր միջուկային տեղակայքնի նախագծի սահմանային պայմաններ (design envelope): 
3. Իրավական ակտի կիրառման արդյունքում ակնկալվող արդյունքը
Որոշման կիրառումը թույլ կտան ապահովել միջուկային տեղակայանքի համար անվտանգ հրապարակի ընտրություն, ինչպես նաև սահմանել նոր միջուկային տեղակայքնի նախագծի սահմանային պայմաններ (design envelope):
Տեղեկանք
 «Միջուկային նոր էներգաբլոկի (էներգաբլոկների) հրապարակի անվտանգության պահանջները հաստատելու մասին»   ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին

Վերոհիշյալ որոշման ընդունմամբ պետական բյուջեի եկամուտներում եվ ծախսերում փոփոխություններ չեն նախատեսվում, ինչպես նաեւ լրացուցիչ ֆինանսական միջոցներ չեն պահանջվում:

Տեղեկանք
«Միջուկային նոր էներգաբլոկի (էներգաբլոկների) հրապարակի անվտանգության պահանջները հաստատելու մասին»    ՀՀ կառավարության որոշման նախագծի ընդունման առնչությամբ այլ իրավական ակտերի ընդունման 

վերաբերյալ
Վերոհիշյալ որոշման  ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:
ՏԵՂԵԿԱՆՔ
«Միջուկային նոր էներգաբլոկի (էներգաբլոկների) հրապարակի անվտանգության պահանջները հաստատելու մասին»    ՀՀ կառավարության որոշման նախագծմանը եւ քննարկմանը հասարակության մասնակցության մասին

Հասարակությունը ՀՀ կառավարության վերոհիշյալ որոշման նախագծին իրազեկվել է ՀՀ ԿԱ միջուկային անվտանգության կարգավորման պետական կոմիտեի ինտերնետային կայքի՝ www.anra.am միջոցով: 
